
ᓄᑕᖅᑲᑦ ᐱᔪᓐᓇᐅᑎᖏᑦ ᓄᑕᖅᑲᓪᓗ ᒪᒃᑯᒃᑐᓪᓗ ᐱᓯᒪᓪᓗᐊᖅᑕᖏᑦ 
ᐱᓕᕆᔪᓐᓇᓪᓗᐊᖅᑕᖏᓪᓘᓐᓃᑦ ᐃᓅᔪᓐᓇᕐᓂᐊᕈᒪᓗᑎᒃ ᐃᓅᔪᓐᓇᕐᓂᓕᒪᒥᓄᑦ 
ᐊᑐᕐᓗᑎᒃ. ᓄᓇᕐᔪᐊᓕᒫᒥ ᑲᑐᔾᔨᖃᑎᒌᑦ ᑲᑎᒪᕐᔪᐊᕐᓂᕆᕙᒃᑕᖓᑦ ᐱᔪᓐᓇᐅᑎᒋᔭᐅᔪᓄᑦ 
ᓄᑕᖅᑲᒧᑦ ᓇᓗᓇᐃᔭᐃᕗᑦ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ ᑕᒪᒃᑯᐊᓗ ᐃᓕᓴᕆᔭᐅᓯᒪᓪᓗᑎᒃ 
ᓄᓇᒋᔭᐅᔪᓂᑦ ᓄᓇᕐᔪᐊᓕᒫᒥᑦ. 

ᑖᓐᓇ ᑲᑎᒪᕐᔪᐊᕐᓂᖅ ᓇᓗᓇᐃᖅᓯᒋᕗᖅᑕᐅᖅ ᑲᒪᒋᔭᒃᓴᕆᔭᐅᔪᓂᒃ ᒐᕙᒪᒃᑯᑦ ᐃᓐᓇᐃᓪᓗ 
ᑲᒪᒋᔭᒃᓴᕆᔭᖏᓐᓂᒃ ᐃᑲᔪᖅᑐᐃᓂᐊᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᒋᔭᖏᓐᓂᒃ.

ᓄᑕᖅᑲᑦ ᓄᓇᕐᔪᐊᓕᒫᒥ ᐱᔪᓐᓇᐅᑎᖃᖅᑎᑕᐅᕗᑦ ᑕᒪᒃᑯᓄᖓ ᐱᔪᓐᓇᐅᑎᒋᔭᐅᔪᓄᑦ 
− ᑭᓲᒐᓗᐊᕐᐸᑕ, ᐊᕐᓇᖅ,ᐊᖑᑎ, ᓇᓂᕐᒥᐅᑕᐅᒐᓗᐊᖅᐸᑕ, ᖃᓄᖅ ᐅᒃᐱᕐᓂᖃᕋᓗᐊᐸᑕ, 
ᓇᓂᕐᒥᐅᑕᐅᒐᓗᐊᖅᐸᑕ ᓄᓕᐊᕐᓂᒃᑯᓪᓘᓐᓃᑦ ᓇᓕᐊᖕᓂ ᓂᕈᐊᕆᔭᖃᖅᐸᒃᑲᓗᐊᖅᐸᑕ.

ᐃᓚᖏᑦ ᑕᑯᔾᔪᑕᐅᔪᓐᓇᖅᑐᑦ ᓄᑕᖅᑲᑦ ᐱᔪᓐᓇᐅᑎᒋᔭᖏᓐᓄᑦ ᐅᑯᓂᖓ ᐃᓚᖃᖅᐳᑦ:
 •  ᐱᔪᓐᓇᐅᑎᖃᕐᓂᖅ ᖁᐊᖅᓵᕐᓇᙱᑦᑐᒥᒃ ᐊᖏᕐᕋᖃᕈᓐᓇᕐᓂᕐᒥᒃ 
 •  ᐱᔪᓐᓇᐅᑎᖃᕐᓂᖅ ᐃᓅᔪᓐᓇᕐᓂᕐᒥᒃ ᐋᓐᓂᖅᓯᕆᔪᖃᖅᐸᙱᓪᓗᓂ 
 •  ᐱᔪᓐᓇᑎᖃᕐᓂᖅ ᐃᓕᖅᑯᓯᕆᔭᐅᔪᓄᑦ 
 •  ᐱᔪᓐᓇᑎᖃᕐᓂᖅ ᐱᙳᐊᕈᓐᓇᕐᓂᕐᒥᒃ 
 •  ᐱᔪᓐᓇᑎᖃᕐᓂᖅ ᑲᒪᒋᔭᐅᑎᐊᕈᓐᓇᕐᓂᕐᒥᒃ, ᐊᔪᕐᓇᙱᓐᓂᓕᒫᖓᓄᑦ,   
  ᐊᖓᔪᖅᑳᕆᔭᖏᓐᓂᑦ 
 •  ᐱᔪᓐᓇᐅᑎᖃᕐᓂᖅ ᐅᖃᕈᓐᓇᕐᓂᕐᒥᒃ ᐃᓱᒪᒥᐅᑕᕆᔭᒥᓂᒃ ᐃᓐᓇᐃᓪᓗ  
  ᓈᓚᒃᑎᑦᑐᓐᓇᕐᓗᒋᑦ

 
ᐱᔭᐅᔭᕆᐊᓖᑦ ᐱᖁᑎᐅᕗᑦ ᐱᒻᒪᕆᐊᓘᓪᓗᑎᒃ ᐱᔭᐅᔭᕆᐊᖃᒻᒪᕆᒃᖢᑎᒃᐃᓄᖕᓄᑦ 
ᐃᓅᔪᓐᓇᖁᓪᓗᒋᑦ ᖃᓄᐃᙱᑦᑎᐊᖅᑐᓂᒃ ᐃᓚᑰᙱᑦᑎᐊᖅᑐᓂᒡᓗ ᐃᓅᓯᕐᓂᒃ. ᐃᓚᖏᑦ 
ᑕᑯᔾᔪᑕᐅᔪᓐᓇᖅᑐᑦ ᐱᔭᐅᔭᕆᐊᓕᖕᓄᑦ ᒪᑯᐊᖑᕗᑦ, ᓂᕿᑦᑎᐊᕙᐃᑦ ᖁᐊᕐᓵᕐᓇᙱᑦᑐᓂᒡᓗ 
ᐃᒪᕐᒥᒃ ᐃᒥᖅᑕᐅᕙᒃᑐᒥᒃ.

ᐱᔪᓐᓇᐅᑎᒋᔭᐅᔪᑦ ᐃᓅᑉ ᐱᔭᕆᐊᖃᓪᓗᐊᑕᖅᑑᖏᓐᓅᖓᕗᑦ ᑕᒪᐃᑕᑦᑎᐊᖅ ᐃᓄᐃᑦ 
ᐱᔪᓐᓇᖅᐸᒃᖢᓂᒋᑦ ᐱᓕᕆᐊᕆᕙᒃᖢᓂᒋᓪᓘᓐᓃᑦ ᐃᓅᓂᐊᕐᓗᑎᒃ ᐃᓅᓯᕐᒥᒃ ᐱᐅᓛᒥᒃ 
ᐊᔪᕐᓇᙱᓐᓂᓕᒫᖓᒍᑦ. ᓄᑕᖅᑲᑦ ᐱᔪᓐᓇᐅᑎᒋᔭᖏᑦ ᓴᐳᔾᔭᐅᓯᒪᕗᑦ ᐅᑯᑎᒎᓇᖅ, 
ᑲᑎᒪᕐᔪᐊᕐᓂᖅ ᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᒧᑦ. 
ᐱᔭᐅᔪᒪᔪᑦ ᐱᖁᑎᐅᕗᑦ ᐃᓅᑉ ᐱᔪᒪᓇᔭᖅᖢᓂᒋᑦ ᑭᓯᐊᓂ ᐊᑐᓗᐊᕌᖢᖕᓇᑎᒃ 
ᐆᒪᔪᑎᖏᓐᓄᑦ ᖃᓄᐃᙱᑦᑎᐊᖅᑐᒃᑯᓪᓘᓐᓃᑦ ᐱᕙᓪᓕᐊᓂᕐᒧᑦ. ᐃᓚᖏᑦ 
ᑕᑯᔾᔪᑕᐅᔪᓐᓇᖅᑐᑦ ᐱᔭᐅᔪᒪᔪᓄᑦ ᐅᑯᐊᖑᑐᐃᓐᓇᕆᐊᖃᖅᐳᑦ, ᓄᓇᓯᐅᑎ, ᑯᑯᓕᒃ 
ᑮᒃ ᐅᓐᓄᒍᒻᒥᓴᕐᒧᑦ, ᐅᕝᕙᓘᓐᓃᑦ ᑭᖑᓪᓕᖅᐹᑦᑎᐊᑦ ᐊᓐᓄᕌᕆᔭᐅᕙᒃᑐᑦ ᓄᑖᖑᓛᑦ 
ᐊᑐᖅᑕᐅᔪᓂᑦ.

ᑐᓴᖅᑕᐅᔪᒃᓴᐃᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ 
ᐱᔪᓐᓇᐅᑎᖃᕐᓂᕐᒧᓪᓗ ᐃᓕᓐᓂᐊᕐᓂᕐᒧᑦ

ᑐᓴᖅᑕᐅᔪᒃᓴᐃᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐱᔪᓐᓇᐅᑎᖃᕐᓂᕐᒧᓪᓗ ᐃᓕᓐᓂᐊᕐᓂᕐᒧᑦ  | ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 1

ᑭᓲᕙᑦ ᓄᑕᖅᑲᑦ 
ᐱᔪᓐᓇᐅᑎᖏᑦ?

ᑭᓲᕙᑦ 
ᐊᔾᔨᒌᙱᓐᓂᕆᔭᖏᑦ 
ᐅᑯᐊ, ᐱᔭᐅᔭᕆᐊᓖᑦ, 
ᐱᔪᓐᓇᐅᑎᒋᔭᐅᔪᑦ 

ᐱᔪᒪᔭᐅᔪᓪᓗ?



ᑐᓴᖅᑕᐅᔪᒃᓴᐃᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐱᔪᓐᓇᐅᑎᖃᕐᓂᕐᒧᓪᓗ ᐃᓕᓐᓂᐊᕐᓂᕐᒧᑦ  | ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2

ᐃᓕᓐᓂᐊᕐᓂᖅ ᐱᒻᒪᕆᐊᓘᕗᖅ ᐋᖅᑭᒃᓱᐃᔾᔪᑕᐅᓂᐊᕐᓗᓂ ᓄᑕᕋᐅᑉ ᓯᕗᓂᒃᓴᖓᓂ; 
ᑕᐃᒪᐃᓐᓂᖓᓄᓪᓗ, ᑕᒪᕐᒥᑦᑎᐊᖅ ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᐱᐅᔪᒧᑦ ᐃᓕᓐᓂᐊᕐᓂᕐᒧᑦ 
ᐃᒪᐃᑦᑐᒧᑦ: 

 •  ᐊᑭᖃᙱᓪᓗᓂ, ᐃᓚᖃᕐᓗᓂᓗ ᓈᒻᒪᒃᑐᓂᒃ ᓄᓇᓕᖕᓂ ᓇᑉᐸᖅᑎᖅᑕᐅᓯᒪᔪᓂᒃ   
  ᐊᔪᕈᓐᓃᖅᓴᖅᓯᒪᔪᓂᒡᓗ ᐃᓕᓴᐃᔨᓂᒃ 
 •  ᐊᔾᔨᒌᒃᑎᑦᑎᓪᓗᓂ ᑭᒃᑯᑐᐃᓐᓇᓄᓪᓗ ᐊᑐᖅᑕᐅᔪᓐᓇᕐᓗᓂ 
 •  ᐃᓚᖃᕐᓗᓂ ᐊᑐᕈᓐᓇᖅᑐᓂᒃ ᐃᓕᖅᑯᓯᕆᔭᐅᔪᓄᓪᓗ ᓈᒻᒪᒃᑐᓂᒃ ᐃᓗᓕᖃᕐᓗᓂ 
 •  ᐊᓯᔾᔨᖅᐸᓪᓕᐊᕙᒃᐳᖅ ᐊᓯᔾᔨᖅᐸᓪᓕᐊᔪᓄᑦ ᐱᔭᐅᔭᕿᐊᓕᖕᓄᑦ ᐃᓅᖃᑎᒌᓂ   
  ᐱᓕᕆᕝᕕᖃᓕᖅᐸᒃᖢᓂᓗ ᐊᔾᔨᒌᒃᑎᑕᐅᙱᑦᑐᓂ

ᑕᒪᕐᒥᑦᑎᐊᖅ ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᐱᐅᔪᒥᒃ ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ. 
ᑎᓕᐅᖅᑕᐅᓪᓗᐊᖅᐳᑦ ᐃᓕᓐᓂᐊᖁᔭᐅᓗᑎᒃ ᖁᑦᑎᖕᓂᖅᐹᒧᑦ ᐊᔪᙱᑕᒥᓄᑦ 
(ᑎᑎᕋᖅᓯᒪᓂᖓ 28). ᓄᑕᕋᐅᑉ ᐃᓕᓐᓂᐊᖅᑕᖏᑦ ᐃᑲᔪᓪᓗᐊᖅᐳᑦ ᐊᑐᕐᓂᖏᓐᓄᑦ 
ᐱᐅᓯᕙᓪᓕᐊᑎᑦᑎᓂᖏᓐᓄᓪᓗ ᐊᔪᙱᑕᒥᓂᒃ ᐊᔪᕈᓐᓃᖅᓯᒪᔭᒥᓂᒡᓗ. ᑕᒪᓐᓇ 
ᐃᑲᔪᓪᓗᐊᕆᕗᖅᑕᐅᖅ ᑖᒃᑯᓂᖓ ᐃᓅᔪᓐᓇᕐᓂᕐᒥᒃ ᓴᓚᐅᓱᑦᑎᐊᕐᓗᑎᒃ, ᓴᐳᔾᔨᓯᒪᓗᑎᒃ 
ᐊᕙᑎᒥᖕᓂᒃ, ᐃᒃᐱᒋᔭᖃᑦᑎᐊᕐᓗᑎᒃ ᐊᓯᓂᒥᓂ ᐃᓅᖃᑎᒥᓂᒃ (ᑎᑎᕋᖅᓯᒪᓂᖓ 29).

ᒐᕙᒪᒃᑯᑦ ᑲᒪᒋᔭᒃᓴᖃᖅᐳᑦ ᓴᐳᔾᔨᓯᒪᓂᕐᒥᑦ ᐅᔾᔨᕐᓇᖅᓯᑎᑦᑎᓂᕐᒥᒡᓗ ᓄᑕᕋᐅᑉ 
ᐱᔪᓐᓴᐅᑎᒋᔭᖓᓂᒃ ᐃᓕᓐᓂᐊᕐᓂᕐᒧᑦ,ᑕᒪᓐᓇ ᐊᔾᔨᒋᑎᓪᓗᒍ ᑲᒪᒋᔭᒃᓴᖃᕐᓂᕐᒥᓂᒃ 
ᓴᐳᔾᔨᓯᒪᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ  ᐱᔪᓐᓇᐅᑎᒋᔭᖏᓐᓄᑦ ᓂᕿᑦᑎᐊᕙᖕᓄᑦ, 
ᓴᓗᒪᔪᒥᒃ ᐃᒪᕐᒥᒃ ᐃᒥᖃᑦᑕᕈᓐᓴᓇᕐᓂᕐᒥᒃ ᐃᓗᐊᖅᓴᖅᑕᐅᕙᖕᓂᕐᒧᓪᓗ ᑲᒪᒋᔭᐅᕙᖕᓂᕐᒧᑦ. 

ᐃᓐᓇᐃᑦ ᐃᑲᔪᖅᑐᐃᔪᓐᓇᖅᐳᑦ ᓄᑕᕋᐅᑉ ᐱᔪᓐᓇᐅᑎᒋᔭᖓᓂᒃ 
ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ ᒪᐃᓕᐅᕐᓗᑎᒃ: 
 •  ᓇᓗᙱᑦᑎᐊᖅᐸᒡᓗᑎᒃ ᑖᓐᓇ ᓄᑕᕋᖅ ᐃᖅᑯᒻᒪᕋᓗᐊᕐᒪᖔᑦ,     
  ᐊᓐᓄᕌᖅᓯᒪᓕᕋᓗᐊᕐᒪᖔᑦ ᐃᓕᓐᓂᐊᕐᕕᓕᐊᖅᓯᒪᓕᕋᓗᐊᕐᒪᖔᑦ ᑭᖑᕙᙱᓪᓗᓂ 
 •  ᑎᓕᐅᕐᓗᒋᑦ ᐊᑐᖃᑦᑕᖁᓗᒋᑦ ᐃᓕᓐᓂᐊᕐᕕᐅᑉ ᐅᓪᓛᕈᒻᒥᓴᖅᑎᑦᑎᕙᖕᓂᕐᒧᑦ   
  ᐱᓕᕆᐊᕆᕙᒃᑕᖓᓄᑦ 
 •  ᐃᑲᔪᖅᑐᕐᓗᒋᑦ ᐃᓕᓐᓂᐊᕐᕕᓕᐊᖃᑦᑕᕐᓂᕆᔭᖏᑦ ᑎᓕᐅᖅᐸᒡᓗᒋᓪᓗ    
  ᐱᔭᕇᖅᓯᖃᑦᑕᖁᓗᒋᑦ ᐊᖏᕐᕋᒥᓂᒃ ᐃᓕᓐᓂᐊᕐᕕᖕᒥᑦ ᐱᔭᒃᓴᓂ ᐱᓕᕆᐊᒃᓴᓂᓗ 
 •  ᓇᓂᓯᓗᑎᒃ ᐃᓚᐅᔪᓐᓇᕐᕕᒋᔪᓐᓇᖅᑕᒥᓂᒃ ᓄᑕᕋᐅᑉ      
  ᐃᓕᓐᓂᐊᖅᐸᓪᓕᐊᓂᕆᔭᖓᓂᒃ ᑕᑯᒃᓴᐅᑎᑦᑎᓗᑎᒡᓗ ᖃᐅᔨᔪᒪᓂᕐᒥᓂᒃ ᑭᓱᓂᒃ   
  ᑖᒃᑯᐊ ᐃᓕᑦᑎᕙᓪᓕᐊᖕᒪᖔᑕ 
 •  ᐅᐸᒃᐸᒡᓗᑎᒃ ᐊᖓᔪᖅᑳᑦ/ᐃᓕᓴᐃᔩᑦ ᐊᐱᖅᓱᖃᑎᒌᖕᓂᖏᓐᓄᑦ ᕿᓂᕐᓗᑎᒡᓗ   
  ᐃᑲᔪᖅᑐᐃᔾᔪᑕᐅᔪᓐᓴᖅᑐᓂᒃ ᓄᑕᖅᑲᒧᑦ ᑕᐃᒪᐃᑦᑕᕆᐊᖃᖅᐸᑦ

ᐃᓄᑐᐃᓐᓇᐃᑦ ᐃᓅᖃᑎᒌᓪᓗ ᐱᕚᓪᓕᖅᐸᒃᐳᑦ ᐱᔪᓐᓇᐅᑎᖃᕐᓂᕐᒥᒃ 
ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ. ᐃᓕᓐᓂᐊᕐᓂᖅ ᐱᒻᒪᕆᐊᓘᕗᖅ ᐃᓄᖕᓄᑦ, ᐃᓅᖃᑎᒌᓄᑦ 
ᑮᓇᐅᔭᓕᐅᕋᓱᖕᓂᕐᒧᓪᓗ ᐱᕙᓪᓕᐊᓂᕐᒧᑦ. ᑖᓐᓇ ᓴᙱᓪᓗᓂ ᐊᑐᖅᑕᐅᔪᓐᓇᖅᐳᖅ 
ᐋᖅᑭᒃᓱᐃᔾᔪᑕᐅᓂᐊᕐᓗᓂ ᐊᑕᖏᑦᑎᐊᕐᓗᑎᒃ ᑭᒃᑯᑐᐃᓐᓇᐃᑦ ᐊᔪᙱᓐᓂᕆᔪᓐᓇᖅᑕᖏᓐᓄᑦ  
ᐅᔾᔨᕐᓇᖅᓯᑎᑦᑎᓂᐊᕐᓗᓂᓗ ᐃᓄᑐᐊᑦ ᑲᑐᔾᔨᖃᑎᒌᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ, 
ᐃᒪᐃᓐᓂᖓᓄᑦ; 
 •  ᑖᓐᓇ ᓇᙱᓂᖅᑖᕈᑕᐅᓪᓗᓂ ᐱᔪᓐᓇᐅᑎᒋᔭᐅᖕᒪᑦ 
 •  ᑖᓐᓇ ᓴᒃᑯᑕᒃᓴᐅᓇᓂᑕ ᐊᑐᖅᑕᐅᔪᓐᓇᖅᐳᖅ ᐅᔾᔨᕈᓱᓕᖅᑎᑦᑎᓗᓂ ᐊᓯᖏᓐᓂᒃ   
  ᐱᔪᓐᓇᐅᑎᒋᔭᐅᔪᓂᒃ 
 •  ᑖᓐᓇ ᐅᔾᔨᕐᓇᙱᑦᑐᓂᒃ ᐱᓕᕆᖃᑎᒌᓂᒃ ᐊᒃᖢᔪᓐᓃᖅᑎᑦᑎᕙᒃᐳᖅ 
 •  ᐃᑲᔪᖅᐸᒃᐳᖅ ᐊᑕᖏᑦᑎᐊᖅᖢᓂ ᐱᕙᓪᓕᐊᓂᕆᔭᐅᔪᒥᒃ ᓇᖕᒥᓂᖅ ᐃᓄᖕᒥᑦ

ᖃᓄᖅ ᑐᑭᖃᖅᐸ 
ᐃᒪᓐᓇ ᐅᖃᕐᓂᐊᕐᓗᓂ, 

ᓄᑕᕋᖅ 
ᐱᔪᓐᓇᐅᑎᖃᖅᐳᖅ 

ᐃᓕᓐᓂᐊᕈᓐᓇᕐᓂᕐᒥᒃ?

ᖃᓄᕐᓕ ᐃᓐᓇᐃᑦ 
ᐃᑲᔪᖅᑐᐃᓪᓗᐊᖅᐸᑦ 

ᓴᐳᔾᔨᓯᒪᓗᑎᒡᓗ 
ᓄᑕᕋᐅᑉ 

ᐱᔪᓐᓇᐅᑎᒋᔭᖓᓂᒃ 
ᐃᓕᓐᓂᐊᕈᓐᓇᕐᓂᕐᒥᒃ?

ᑭᓲᕙᑦ ᐃᓚᖏᑦ 
ᐱᕚᓪᓕᕈᑕᐅᓕᕈᓐᓇᖅᑐᑦ 

ᐃᑲᔪᖅᑐᐃᓂᐊᕐᓗᓂ
ᓄᑕᕋᐅᑉ

ᐱᔪᓐᓇᐅᑎᒋᔭᖓᓂᒃ 
ᐃᓕᓐᓂᐊᕐᓂᕐᒥᒃ?


